
Biografia

Arizeta (Aritzetako San Migel)

auzoko San Migel baserrian

jaio zen, hamabi anai-

arrebatatik seigarrena. Gerra

denboran ez zen eskolarik

izan, eta zortzi urtetik

hamahirura arte ikasi zuen,

herriko eskolan hasi eta

Dominikoenean bukatuta.

Hamalau urterekin

Aretxabaletako marianisten

eskolara joan zen lanera,

sukaldari laguntzaile.

Hamabost hilabete bertan

egin ondoren, Bergarako

Zubiaurren Juanito Irizarrek

zuen tailerrean iltzeak egitera

joan zen. Soldaduskatik itzuli

zenean Murillo garajean ekin

zion lanean. Citroen kotxeak

eta Pegaso, GMC eta Dodge

kamioiak konpontzen zituzten

bertan. Handik Marcelino

Agirreren teileriara joan zen

lanera, eta bertako

hondeatzaile makinarekin

Zerrajera lantegia eta

Zabalotegiko etxe orratza

eraikitzeko lanetan parte

hartu zuen, besteak beste.

Bere GMC kamioiarekin izan

zuen istripu larri baten

ondoren utzi zion txofer lanari

eta Zabala Hnos. eskopeta

lantegian eman zituen azken

lan urteak. Bergarako hiri eta

industriaren garapenari

buruzko lekukotasunak

ematen ditu. Elgetako

Kantoikoa baserrira ezkondu

zen, bertako Juana

Sarasketarekin. Seme-alaba

bi izan zituzten.

Zintak

BER-271

Proiektua: Euskal Herriko Ahotsak

Elkarrizketatzailea(k): Elortza, Kepa 

Data: 2010-09-30

Iraupena: 73 min

Euskarria: Bideo digitala

Kodifikatzailea: Agirrebeña, Aintzane

BER-272

Proiektua: Euskal Herriko Ahotsak

Elkarrizketatzailea(k): Elortza, Kepa 

Data: 2010-09-30

Iraupena: 14 min

Euskarria: Bideo digitala

Pasarteak

1. Gerraren etenaren ostean, ume asko eskoletan 

Erref: BER-271/002

Iraupena: 0:01:39. Hasi: 00:01:25. Bukatu: 00:03:04

Multimedia: bideoa online ikusgai 

Gaia(k):

Ohiturak eta bizimodua » Hezkuntza » Eskola 

Ohiturak eta bizimodua » Hezkuntza » Fraideak 

Laburpena:

<p>Gerra zibila hasi zenean eskola guztiak itxi ziren. Gero, berriz eskolak

martxan hasi zirenean, ume asko elkartu ziren eskoletan. 30 ume inguru

egoten ziren irakasle bakoitzarekin. Herriko eskolan ibili zen bera. Lau gela

zeuden, adinaren arabera sailkatuta. Neska gehienak mojekin ibiltzen ziren.

Gerora, dominikoen eskola ipini zuten eta han ibili zen Jose Mari.</p>

2. Elurra egiten zuenean, ezin eskolara joan 

Erref: BER-271/004

Iraupena: 0:01:10. Hasi: 00:03:12. Bukatu: 00:04:22

Multimedia: bideoa online ikusgai 

Gaia(k):

Ohiturak eta bizimodua » Hezkuntza » Eskola 

Herria, azpiegitura » Herri-antolaketa » Auzoak 

Natura » Meteorologia 

Laburpena:

<p>Aritzeta auzo txikia da eta ez zegoen eskolarik auzoan. Oinez joaten ziren

herriko eskolara. Eguerdian etxera itzultzen ziren bazkaltzeko, eta

arratsaldean ordu bietarako berriz eskolara. Elurra egiten zuenean, ezin izaten

ziren eskolara joan.</p>

3. Soldadu frankistak Aritzetako San Migelgo ermitan 

Erref: BER-271/008

Iraupena: 0:02:42. Hasi: 00:06:26. Bukatu: 00:09:08

Multimedia: bideoa online ikusgai 

Gaia(k):

Politika » Jarrera politikoak » Erreketeak 

Ohiturak eta bizimodua » Bizioak 

Laburpena:

<p>Gerra garaiko oroitzapenak. San Migelgo ermitan dozena bat soldadu

frankista egoten ei ziren. Elizpean lo egiten zuten. Euren baserriko astoa

hartuta, jatekoa banatzen zuten Bergarako intendentziatik. Hegazkinen bat

zetorrenean, morse bidez seinaleak bidaltzen zituzten herrira. Batzuk

euskaldunak ziren. Haiekin izan zuten harremana. Jose Mariren aita erretzaile

amorratua omen zen eta haiek tabako nahikoa izaten zutenez, aita gustura.</

p>

4. Ira nola garraiatzen zuten basotik 

Erref: BER-271/009

Iraupena: 0:02:30. Hasi: 00:09:08. Bukatu: 00:11:38

Multimedia: bideoa online ikusgai 

Gaia(k):

Baserria » Baserriko lanak » Mendiaren aprobetxamendua 

Laburpena:

<p>Baserrian bost behi inguru izaten zituzten eta baita idi-parea ere. Idiak

kendu egin zituzten, lana gutxitu zenean. Basotik egurra ekartzeko edo

iratarako erabiltzen zituzten idiak. Segarekin ebakitzen zuten ira. Basotik

gurdiarekin eta lerarekin nola garraiatzen zuten. Hogeitaka bidaia egiten

zituzten. Gero, metatu egiten zen eta, ahal zena, barrura sartu, "iraleku"ra.</

p>

5. Antzuolako Errotabarrira bidean Goardia Zibilekin topo 

Erref: BER-271/014

Iraupena: 0:02:48. Hasi: 00:14:03. Bukatu: 00:16:51

Multimedia: bideoa online ikusgai 

Gaia(k):

Lanbideak » Polizia 

Baserria » Baserriko lanak » Errota 

Politika » Gerraostea eta Francoren diktadura » Ekonomia gerraostean 

Laburpena:

Gerraostean errotak prezintatu egin zituzten. Jose Mari astoarekin

Antzuolaraino joan izan zen estraperloan garia ehotzera, Errotabarrira. Behin

Guardia Zibilekin topo egin zuenean pasa zituen estutasunak. Berak alde egin

nahi zuen, baina astoak errotarako bidea ikasita zeukan! Gero errotariak esan

zion Guardia Zibilek errotan nahikoa ogi jaten zutela eta ez zeukala kezkatu

beharrik harrapatuta ere.

6. Aretxabaletako marianistetara lanera, sukaldari
laguntzaile moduan 

Erref: BER-271/015

Iraupena: 0:01:58. Hasi: 00:16:51. Bukatu: 00:18:49

Multimedia: bideoa online ikusgai 

Gaia(k):

Familia eta harremanak » Lagunartea eta familia » Umetako lanak 

Ohiturak eta bizimodua » Hezkuntza » Fraideak 

Laburpena:

14 urterekin Aretxabaletara joan zen marianistetara, sukaldari laguntzaile

moduan. Trukean egunean bi orduko eskola ematen zioten. Sei mutil egon

ziren bertan lanean; horietatik lau ganaduarekin, marianistek ganadu asko

zuten eta. 140 ikasle inguru zeuden garai hartan. 15 hilabete egin zituen han.

7. Sukaldari laguntzailearen lana Aretxabaletako
marianistetan 

Erref: BER-271/016

Iraupena: 0:02:56. Hasi: 00:18:49. Bukatu: 00:21:45

Multimedia: bideoa online ikusgai 

Gaia(k):

Lanbideak » Neskameak 

Ohiturak eta bizimodua » Hezkuntza » Fraideak 

Laburpena:

Aretxabaletako marianistetan egon zen lanean sukaldari laguntzaile moduan.

Sua ikatzarekin berotzen zuten. Lapiko handi batzuetan jartzen zuten jatekoa,

izan ere 140 ikasle inguru zeuden sasoi hartan. Goizean sukaldaria mezara

joaten zen eta Jose Marik berotzen zuen gosaritarako esnea ikasleentzat. Ontzi

handietan eramaten zuten gero jangelara. Bazkaltzeko lekaleak eta arraina.

Berak garbitzen zituen arrainak.

8. Ontzien garbiketa Aretxabaletako marianistetan 

Erref: BER-271/018

Iraupena: 0:02:15. Hasi: 00:21:57. Bukatu: 00:24:12

Multimedia: bideoa online ikusgai 

Gaia(k):

Lanbideak » Neskameak 

Ohiturak eta bizimodua » Hezkuntza » Fraideak 

Laburpena:

<p>Aretxabaletako marianistetan sukaldari laguntzaile lanean jardun zuen.

Sukaldeko ontzi handiak berak garbitzen zituen, baina ontzi txikiak ikasleek

garbitzen zituzten. Gosaria ontzi handietan eramaten zieten ikasleei, baina

gero bakoitzak bere katilua izaten zuen. Bertan lanean zegoen beste mutil

batek ogia banatzen zien. Ontziak garbitzeko aparteko leku bat zuten. Ur

beroa ere bazuten.</p>

9. Ikatzaren indarra suarentzat eta berogailuarentzat 

Erref: BER-271/019

Iraupena: 0:01:13. Hasi: 00:24:12. Bukatu: 00:25:25

Multimedia: bideoa online ikusgai 

Gaia(k):

Ohiturak eta bizimodua » Hezkuntza » Fraideak 

Familia eta harremanak » Lagunartea eta familia » Etxearen egitura 

Laburpena:

Aretxabaletako marianistetan bazuten berogailua, ikatzarekin berotzen zena.

Aldiko ikatza ekartzen zuten eta "ikatz-tokian" gordeta edukitzen zuten.

Motorrarekin zebilen haize-emaile bat ere bazuten, sua bizitzeko. Izan ere,

goizean txapa hotza egoten zen. 15 hilabete egin zituen Aretxabaletako

marianistekin.

10. Juanito Irizarren lantegian, puntapaxak egiten 

Erref: BER-271/021

Iraupena: 0:01:03. Hasi: 00:25:32. Bukatu: 00:26:35

Multimedia: bideoa online ikusgai 

Gaia(k):

Lantegiak » Ekonomia eta industria » Gipuzkoako lantegiak »

Debagoieneko lantegiak 

Laburpena:

<p>Fabrikan egin zuen lehenengo lana puntapaxak egiten izan zen, Juanito

Irizarren lantegian. Lantegi txiki bat zen. Soldadutza egin arte lan egin zuen

bertan. Bergaran ia ate guztietan egiten ei ziren puntapaxak.</p>

11. Puntapax lantegiak Bergarako atari guztietan 

Erref: BER-271/023

Iraupena: 0:00:59. Hasi: 00:26:57. Bukatu: 00:27:56

Multimedia: bideoa online ikusgai 

Gaia(k):

Lantegiak » Ekonomia eta industria » Gipuzkoako lantegiak »

Debagoieneko lantegiak 

Laburpena:

Bergaran iltzeei "puntapaitz" deitzen zioten Jose Mariren aurrekoek. Sasoi

batean atari guztietan egiten ei ziren puntapaxak eta ondo irabazten omen

zen, gainera. Puntapaxak paketatu eta nora bideratzen zituzten.

12. Puntapaxak nola egiten zituzten 

Erref: BER-271/025

Iraupena: 0:03:28. Hasi: 00:27:59. Bukatu: 00:31:27

Multimedia: bideoa online ikusgai 

Gaia(k):

Lantegiak » Ekonomia eta industria » Gipuzkoako lantegiak »

Debagoieneko lantegiak 

Ekonomia eta industria » Lan-prozesuak 

Laburpena:

<p>Puntapaxak nola egiten zituzten. Alanbre biribilkiak ekartzen zituzten eta

alanbre hura tiratuta egiten ziren puntapaxak. Eskaeraren arabera, puntapax

luzeagoak, laburragoak, lodiagoak edo meheagoak... Bukaeran, puntapaxak

leuntzeko, danbor batean sartzen zituzten larru zatiekin. Prozesuaren inguruko

azalpen zehatzak ematen ditu. Obretarako erabiltzen diren puntapax gogorrak

beste material batekin eginak izaten ziren. Beraiek puntapax normalak egiten

zituzten.</p>

13. Lehorteagatik argindar murrizketa lantegian 

Erref: BER-271/026

Iraupena: 0:01:58. Hasi: 00:31:27. Bukatu: 00:33:25

Multimedia: bideoa online ikusgai 

Gaia(k):

Ekonomia eta industria » Lan-baldintzak 

Lantegiak » Ekonomia eta industria » Gipuzkoako lantegiak »

Debagoieneko lantegiak 

Laburpena:

Juanito Irizarren lantegian lau langile inguru ibiltzen ziren puntapaxak egiten.

Sasoi batean argindarrarekin txarto ibili ziren, lehortea egon zelako.

Murrizketak zeudenez, erreleboetan lan egiten zuten, gauez ere indarra

aprobetxatzeko. Lantegia non zegoen.

14. Ricardo Murilloren garajean lanean 

Erref: BER-271/027

Iraupena: 0:02:04. Hasi: 00:33:25. Bukatu: 00:35:29

Multimedia: bideoa online ikusgai 

Gaia(k):

Herria, azpiegitura » Garraioak » Beste garraio batzuk 

Herria, azpiegitura » Garraioak » Autoak 

Laburpena:

Soldadutza egin ostean, Ricardo Murillo aragoiarraren garajean hasi zen

lanean, autoak eta kamioiak konpontzen. Orduko kotxe eta kamioi markak:

Pegaso, GMC... Hasieran ez zuten autoak konpontzeko zulorik ere eta azpian

sartuta ibiltzen ziren, ahal zen moduan. Cruz Orbe Madrilera bueltaka ibiltzen

zen kamioiarekin eta sarri joaten zen euren tailerrera.

15. Murillo garajearen aurreko oihal-lantegietan Citroen
kotxeak 

Erref: BER-271/028

Iraupena: 0:03:32. Hasi: 00:35:29. Bukatu: 00:39:01

Multimedia: bideoa online ikusgai 

Gaia(k):

Ekonomia eta industria » Industria motak » Ehungintza, oihalgintza 

Lantegiak » Ekonomia eta industria » Gipuzkoako lantegiak »

Debagoieneko lantegiak 

Herria, azpiegitura » Garraioak » Autoak 

Laburpena:

Murillo garajea non zegoen. Aurrealdean bi oihalgintza-lantegi zeuden eta

Citroen markako kotxeak zituzten, txofer eta guzti. Nolako kotxeak ziren.

Arantzabal lantegiko nagusia pilota zalea zen eta txoferrarekin Donostiara ere

joaten zen kotxez, partidak ikustera. "Cerrajera"n ere Citroen markako kotxeak

izaten zituzten injineruek.

16. Teilerian lanean; mantentze-lanetan, kamioiarekin eta
hondeatzailearekin 

Erref: BER-271/029

Iraupena: 0:02:47. Hasi: 00:39:01. Bukatu: 00:41:48

Multimedia: bideoa online ikusgai 

Gaia(k):

Lantegiak » Ekonomia eta industria » Gipuzkoako lantegiak »

Debagoieneko lantegiak 

Lanbideak » Etxeginak 

Laburpena:

Garajeko lana utzi eta gero teilerian ibili zen lanean. Mantentze-lanak egiten

zituen, esaterako, sopletearekin apalategiak prestatu. Kamioiarekin ere

ibiltzen zen teila garraioan. Garai hartan etxegintzan lan asko zegoen eta

hondeatzaile txiki bat ekarri ei zuten teileriakoek Frantziatik. Baina ez zuten

asmatzen ongi erabiltzen eta Jose Mariri etorri zitzaion hura maneiatzeko

eskaera.

17. Teileriako hondeatzailearekin lanean 

Erref: BER-271/032

Iraupena: 0:01:12. Hasi: 00:42:48. Bukatu: 00:44:00

Multimedia: bideoa online ikusgai 

Gaia(k):

Lanbideak » Etxeginak 

Laburpena:

Teileriako hondeatzailearekin etxegintzan ibili zen lanean. Obretan buztin-lur

ona ateratzen bazen, teila-lantegirako jasotzen zuten.

18. Altzairu-fabrikako eraikin berria egiteko lanetan 

Erref: BER-271/033

Iraupena: 0:02:26. Hasi: 00:44:00. Bukatu: 00:46:26

Multimedia: bideoa online ikusgai 

Gaia(k):

Herria, azpiegitura » Herri-antolaketa » Eraikuntzak eta azpiegiturak 

Lanbideak » Etxeginak 

Laburpena:

Altzairu-fabrikako eraikin berria egiteko lanetan jardun zuen. Ura eta

argindarra sartzeko nolako zuloa egin zuen. Hondar-lurra omen zegoen eta

dena erori egiten zela dio. Lurrari eusteko nola lan egin behar izan zuten.

Teileriako makinarekin jardun zuen berak lanean.

19. "Cerrajera"ko eraikina egiteko lanak 

Erref: BER-271/034

Iraupena: 0:02:08. Hasi: 00:46:26. Bukatu: 00:48:34

Multimedia: bideoa online ikusgai 

Gaia(k):

Lanbideak » Etxeginak 

Laburpena:

"Cerrajera"ko lantegiaren eraikuntzan ibili zen. Agroman enpresak izan zuen

obraren ardura. Makina handi bat ekarri zuten, baina hondar-lurra zegoenez,

makina lurperatu egin zitzaien eta garabi bat ekarri behar izan zuten, hura

ateratzeko. Orduan, "Cerrajera"ko injinerua teileriara joan zitzaien, laguntza

eske. Jose Marik tarteka teilerian jarduten zuen, mantentze-lanetan, eta

tarteka makinarekin obretan.

20. Zabalotegi kaleko etxe altuaren eraikuntzan 

Erref: BER-271/035

Iraupena: 0:01:04. Hasi: 00:48:34. Bukatu: 00:49:38

Multimedia: bideoa online ikusgai 

Gaia(k):

Lanbideak » Etxeginak 

Laburpena:

Zabalotegi kaleko eraikin altua egiteko lanetan jardun zuen Jose Marik,

hondeamakinarekin. Orduko lanen inguruko kontuak. Denbora asko egin zuen

han lanean.

21. Hondeamakina desberdinen inguruko azalpenak 

Erref: BER-271/036

Iraupena: 0:02:28. Hasi: 00:49:38. Bukatu: 00:52:06

Multimedia: bideoa online ikusgai 

Gaia(k):

Lanbideak » Etxeginak 

Ekonomia eta industria » Industria motak » Erreminta-makinak 

Laburpena:

Hondeamakina desberdinen arteko aldea: "enpujekuak" eta "zanjadorak".

Makina bakoitzaren ezaugarriak; bakoitzak nola egiten duen lan. "Zanjadorek"

askoz ere kontsumo txikiagoa. Nolako motorra zeukaten.

22. 16 orduan lanean 

Erref: BER-271/038

Iraupena: 0:01:12. Hasi: 00:52:36. Bukatu: 00:53:48

Multimedia: bideoa online ikusgai 

Gaia(k):

Ekonomia eta industria » Lan-baldintzak 

Lanbideak » Etxeginak 

Laburpena:

<p>Hondeamakinarekin lanean ibili zenean, batzuetan 16 ordu egiten

zituzten lan. Lan handia zegoen eraikuntzan eta presa izaten zen lanak

bukatzeko. Arreta eduki behar izaten zen makinarekin eta begiak beti adi,

inguruan inor ez harrapatzeko.</p>

23. San Kristobal auzoan kamioiarekin istripua 

Erref: BER-271/039

Iraupena: 0:02:42. Hasi: 00:53:48. Bukatu: 00:56:30

Multimedia: bideoa online ikusgai 

Gaia(k):

Herria, azpiegitura » Garraioak » Beste garraio batzuk 

Ohiturak eta bizimodua » Kontakizunak eta sinesmenak » Gertaera

izugarriak eta ezbeharrak 

Laburpena:

Teilerian lanean ibili ostean, kamioi bat erosi zuen, bere kontura lan egiteko.

Behin egun osoan lanean jardun ostean, San Kristobal auzoko baserri batera

joan zen gauez, bertakoak eskatu ziolako. Kamioiarekin atzeraka jotzen ari

zela, bideak huts egin zion eta bueltaka joan zen kamioi eta guzti. Hiru

hilabete egin zituen ospitalean. Horren ondorioz, kamioia utzi beharra izan

zuen.

24. Zabala anaien eskopeta-lantegian, distira ateratzeko
makinarekin 

Erref: BER-271/040

Iraupena: 0:02:49. Hasi: 00:56:30. Bukatu: 00:59:19

Multimedia: bideoa online ikusgai 

Gaia(k):

Ekonomia eta industria » Industria motak » Armagintza 

Ekonomia eta industria » Lan-prozesuak 

Laburpena:

Kamioiarekin istripua izan eta gero, Zabala anaien eskopeta-lantegian hasi zen

lanean. Eskopetei distira ateratzeko makina bat ekarri zuten eta makina

harekin moldatu zitekeen norbait behar zuten. Distira ateratzeko makinaren

inguruko azalpenak.

25. Zabala anaien eskopeta-lantegian, hiru makinaren
kargu 

Erref: BER-271/041

Iraupena: 0:02:39. Hasi: 00:59:19. Bukatu: 01:01:58

Multimedia: bideoa online ikusgai 

Gaia(k):

Ekonomia eta industria » Industria motak » Armagintza 

Ekonomia eta industria » Lan-prozesuak 

Laburpena:

1971n Zabala anaien eskopeta-lantegian hasi zen lanean. Pertsonako

eskopeta bat egin behar zutela esaten zieten. Berak distira ateratzeko

makinarekin lan egiten zuen eta, martxa hartu zuenean, bi makina jarri

zizkioten. Gerora, eskopeta kanoiaren puntari distira ateratzeko beste makina

bat ere ekarri zuten eta hura ere bere kargu utzi zioten. Makinaren eta lan

horren inguruko azalpenak ematen ditu.

26. Elgetako nesk(ar)ekin harremana nola hasi zen 

Erref: BER-271/044

Iraupena: 0:01:54. Hasi: 01:03:18. Bukatu: 01:05:12

Multimedia: bideoa online ikusgai 

Gaia(k):

Familia eta harremanak » Bikote kontuak » Ligatzea 

Herria, azpiegitura » Garraioak » Autoak 

Lanbideak » Batetik bestera zebiltzanak 

Laburpena:

`Osintxu´esaten ziotena "errekadista" lanean ibiltzen zen kamioiarekin eta

furgonetarekin. Elgetako neskak harekin jaisten ziren Bergarara eta horrela

ezagutu zuen Juanita, bere emaztea. Musika-bandak amaitzen zuenean,

furgoneta berehala irteten ei zen Elgetarantz eta neskek ez zuten izaten

ezertarako astirik. Berak zirikatu egin zituen neskak, kotxea zuela eta berak

igoko zituela esanez eta haiek gustura. Hortik hasi zen beraien harremana.

27. Kamioiarekin istripua izan zueneko kontuak 

Erref: BER-271/048

Iraupena: 0:01:58. Hasi: 01:08:38. Bukatu: 01:10:36

Multimedia: bideoa online ikusgai 

Gaia(k):

Herria, azpiegitura » Garraioak » Beste garraio batzuk 

Ohiturak eta bizimodua » Kontakizunak eta sinesmenak » Gertaera

izugarriak eta ezbeharrak 

Laburpena:

<p>Teileriako lana utzi zuenean, kamioiarekin bere kontura hasi zen lanean.

Lan nahikoa izaten zuen beti, eraikuntza lanetan. Zorte txarra izan zuen

istripuarekin. Nola gertatu zen. Kamioiarekin bueltaka erori zen eta mugitu

ezinda geratu. "Zerrajeratik" etxera zihoazen gizon batzuek aurkitu zuten.

Orduko kontuak.</p>

28. Teileriako langileak eta lanak 

Erref: BER-271/050

Iraupena: 0:01:32. Hasi: 01:10:50. Bukatu: 01:12:22

Multimedia: bideoa online ikusgai 

Gaia(k):

Lanbideak » Etxeginak 

Laburpena:

Teilerian lanean jardun zuenean, kamioiarekin teilak garraiatzen ere ibiltzen

zen. Markina aldera joaten omen zen asko. Teilerian zeuden langileak eta

bakoitzak egiten zuen lana.

